
A. PERSIKAPEN
Perpulungen nikapken pusuh ras ukur guna ngadap man Tuhan
Pelayan ibadah ersikap i ruang persikapen
......... Musik .........

B. KEBAKTIN

Kata Penaruh

Runggun gereja bagepe kerina si ertugas i bas wari si sendah ngataken
Selamat Natal man banta kerina si pulung i bas ingan enda. Guna
kiniersadanta, ipindoken kami man banta si sekali enda denga kam ikut
kebaktin bas gerejanta enda, iarapken kami gelah tedis kam i bas inganndu.
I bas Natal peduaken enda ibabai kita guna ngasup ncidahken aksi entah pe
responta nandangi kekelengen Tuhan si reh i bas Tuhanta Jesus Kristus, si
iperingeti kita wari ketubuhenNa i bas wari si nderbih.

=

e Erkata lonceng (Perp. Tedis)
e Rende (Serayan Kebaktin Bengket ku Mimbar)
KEE No. 114 : 1, 2, 3 “Sendah Jumpa Kita Wari Raya E”
1. Sendah jumpa kita wari raya e,
Peringeten tubuh Tuhan Yesus e.
Nusur ndahi kita manusia e, Keriahen kap e.
Ermulia me Tuhanta, E sipuji me GelarNa.
Perdamen ib’re Dibata, Tuhan Yesus kap e.
2. Mari kita ku kuta Betlehem e,
Muji nembah man Tuhanta Yesus e.
E tinenges Tuhan si perkuah e, Dibata Bapa e.
Ermulia me Tuhanta, E sipuji me GelarNa.
Perdamen ib’re Dibata, Tuhan Yesus kap e.
3. Sembah kami man baNdu si tubuh e,
Kam si maba dame ku pertibi e.
Bengket min ku tendi ukur kami e, DameNdu o, Yesus.
Ermulia me Tuhanta, E sipuji me GelarNa.
Perdamen i’bre Dibata, Tuhan Yesus kap e.

2. Votum - Salam
L : 1 bas gelar Dibata Bapa si njadiken langit ras doni, i bas gelar anakNa
Jesus Kristus si jadi seri ras manusia, ras i bas gelar Kesah si Badia si
mpengasup kita nehken kekelengen nandangi doni enda.




Perkuah ate ras dame si rehna idur Dibata Bapa, AnakNa Jesus Kristus
ras kerembaken Kesah Si Badia, ras kita kerina gelah. Amin.
P :Amin... Amin... Amin ... (iendeken)

Berita Kerna Perbahanen Ras Sura-sura Dibata (Invocatio)

“Jakup e me bapa Jusup; Jusup e me perbulangen Maria. Arah Maria me
tubuh Jesus si igelari Mesias si ipadanken Dibata” (Matius 1 : 16).

Erpalasken Kata Dibata enda, sipuji 1A alu ras kita ngendeken :
KEE No. 139 : 1, 2, 3 “l Betlehem Nggo Tubuh”
1. 1 Betlehem nggo tubuh Tuhanta Yesus e.

Lah jumpa ras merincuh, Ukurku pe ku je, Ukurku pe ku je.
2. InganNa Kitik gia, teratak gia kin, Rajangku kapen la,

La lit si terulin, la lit si terulin.
3. Ateku me ersembah, man si tubuhii je.

Ban la si mekuah, Man si perdosa nge, man si perdosa nge.

Kinata Kegeluhen Manusia ladep-adepen Dibata (Perp. Kundul)

L : Nehenlah ! Ketubuhen Jesus ku doni enda reh maba terang. Terang e
guna nerangi kerina manusia i bas gelap nari. Gelah asa ise nggit
ngaloken terang e dingen tek nggeluh me.

P : lgejap kami maka Kam kap Dibata si enggo encidahken kekelengen-
Ndu nandangi kami. Kam enggo nerangi geluh kami, tapi la kami
ngasup gelah jadi terang man doni enda. O Tuhan, alemi min kami.

L : Guna nggejapken kesalahenta man Dibata, rende kita ibas :

KEE No. 133 : 1, 2, 3 “Mula Mula Doni E”

1. Mula-mula doni e, Rende me malekat je.
Ban si nasa lit tetap, Tuhan si nembesa kap.

2. Sanga tubuh Yesus pe, muji ka malekat je.
Lah perdosa terkelin, la jadi musil kin.

3. E erkata ka pagin, ‘nde-nden malekat kin.
‘Di ku doni mulih pe, Tuhan si mulia e.

Berita Pengalemi Dosa (Perp. Tedis)
L : Selaku persuruhen Dibata, aku nehken kataNa man banta, niNa :
“Kam enggo erkubang-kKubang ibahan dosa, tapi kuperidi kam
maka bersih bagi salju. Aminna gia erkiteken dosandu kam enggo
mbiring bagi tengguang, mulihi kam jadi mbentar bagi kapas”
(bdk. Jesaya 1 : 18b).




Sipuji Tuhan erkiteken dosanta enggo lalemi, rende kita ibas :

KEE No. 110: 1, 2, 3 “Mari Ku Yesus”

1. Mari ku Yesus dahi pedas, Begi pedahNa bahan bujur.
Mari ku Yesus dahi terus, la me Penebus.
Senang m’riah ukurta kepe, Adi masap k’rina dosa e.
Mari me kita ku surga e, Ku kesenangen e.

2. Mari ku Yesus, mungkuklah min, Perbahanenndu si la uli.
IsasapkenNa dosandu e, Alu darehNa e.
Senang m’riah ukurta kepe, Adi masap k’rina dosa e.
Mari me kita ku surga e, Ku kesenangen e.

3. Mari ku Yesus, dahi pedas, Maka dosandu min nggo kelas.
Yesus perkeleng, melias pe. Malem ukurndu e.
Senang m’riah ukurta kepe, Adi masap k’rina dosa e.
Mari me kita ku surga e, Ku kesenangen e.

6. Kata Dibata (Perp. Kundul)
Kata Dibata terbuat ibas Jesaya 11 : 1 - 5. Kita oge alu responsorial

P

Kerajan si dame

: Kesusuren Raja Daud bali ras batang kayu si enggo itabah. Tapi

bagi tunas si turah i bas tongkehna nari, bage me pe i bas kesusuren
Daud nari keke sekalak raja.

: Kesah TUHAN ringan i bas ia, mereken pemeteh ras kuasa

merentah rayatna. letehna peraten TUHAN, mehamat ia kempaksa,

: janah keriahenna, e me matuhi TUHAN. La erpalasken si teridah

saja ia ngadili, tah pe erpalasken kai si ibegina;

: tapi alu bujur irungguina perkara kalak musil, janah ibelana

kalak si tertindas. Arah perentahna kalak si ersalah iukum, janah kalak
jahat ikernepken.

: Iperentahna rayatna alu kebujuren ras kebenaren.

Ketuahen me kalak si ngaloken dingen si ndalanken Kata Dibata i bas
geluhna si teptep wari. Haleluya.

: Haleluya .... Haleluya .... Haleluya .... (iendeken)

7. Khotbah : Matius2:9-11 (Ibenai ras idungi alu pertoton)

8. Pengakun Kiniteken (Perp. Tedis)

9. Persembahen (Perp. Kundul)




L : Kata Dibata si jadi palas kita nehken persembahen pengataken
bujurta man Dibata :
“O senina-seninangku, nginget perkuah ate Dibata si mbelin si
isehkenNa man banta, kupindo man bandu: Endeskenlah kulandu man
Dibata saja selaku persembahen si nggeluh rikutken si ngena ateNa.
Sabap bage me arusna kam ersembah man Dibata sue ras biakndu
selaku mahluk si rukur” (band. Roma 12 : 1).

Iherna kita nehken persembahen, ras kita rende ibas :

KEE No. 289: 1, 2, 3 “Lalap Sikataken Bujur”
1. Lalap si kataken bujur, beritaken kemulianNa.

Mbelin pemereNa banta, puji gelarNa.

Refrein : Dibata kap cilinggementa, malem ateta.
Tuhan Dibata, penalementa,
penanam-nanam bas geluhta.

2. K’leng ateNa kapen nusur, Lalaplah ngataken bujur.

Ingetlah pedahNa rusur, Segedang umur Reff ...

3. Adi seh sura-suranta, Labo e perban gegehta.

Maka ula kita lupa, Ta m’rekenca Reff ...

Pertoton Persembahen ras Syafaat

KEE No. 299 : 1 “Ngikut Tuhan Kin Atendu”
1. Ngikut Tuhan Kin atendu person silang.
O la sang si ola mbiar ikutkenlah.
Refrain : Persan saja min silangndu, ikut terus.
Mulia me kal upahNdu tetap tutus.

KEE No. 450 : 1, 2, 3 “Endesken Kami Man BaNdu”
1. Endesken kami man baNdu, sada bagin pemereNdu.
Persembahen kami baNdu, gelah ialokenNdu.
Refrein : Pasu-pasuNdu min gelah, si tading ibas kami.
AjariNdu dage kami, m’re persembahen baNdu.
2. Si pepulung persembahen, Si endesken e man Tuhan.
Asa gegeh kengasupen, Mari si persembahken, Reff ...
3. K’rina jine si aloken, erta ras pe kiniliten.
sada bagin si ulihken, asa si nggo sikapken, Reff ...




10. Perpadanen Man Dibata (Perp. Tedis)
L : O Turang ras senina, Dibata enggo engkelengi dingen nerangi pusuh-
ndu, nggit nge kam maba keleng ate dingen nerangi pusuh kalak si
kote ?

(Paksa Teneng)

L : Tuhan Jesus enggo ngergaken kam, dingen erbahan kam jadi teman-
Na. Nggit nge kam ngergaken temanndu manusia bagi Kristus enggo
ngergaken kam ?

(Paksa Teneng)

L: Mari sipeteguhi perpadanenta man Dibata, alu ngendeken :
KEE No. 413 : 1, 2, 3 “Kawali PerpulungenNdu Tuhan”
1. Kawali perpulungenNdu Tuhan, ibas ndalani geluh.
Ibas geluh susah tah pe senang, subuk ngalo ntah mere.
Tegu perpulungenNdu Tuhan, jagai ibas tanNdu.
Babai ku bas lau maler si teneng bas dalin kiniteken.
2. Tuahi perpulungenNdu Tuhan si maba pusuh dame
Si nggeluh mereken pengarapen si dem bas kekelengen
Sampat perpulungenNdu Tuhan bas jumpa percuban
Babai ku bas lau maler si teneng bas dalin Kiniteken
3. Sampat perpulungenNdu o Tuhan nggejap keleng ateNdu
Petetap ukur anakNdu Tuhan cikep ‘nteguh padanNdu
La lit ingan malem si deban di la ras Kam Tuhan
PadanNdu kap gelemenku Tuhan gelah aku terkelin.

11. Pertoton Tuhan

12. Pengutusen Ras Pasu —pasu Dibata
L : Bengketilah ku bas kegeluhenndu sekalak-sekalak. Ersinalsallah min
terangndu i doni enda. Guna si e, alokenlah pasu-pasu idur Dibata nari
. “Ipasu-pasu janah ikawali Dibata kam, siang ayo Dibata ersinalsal |
babondu, janah melias ateNa ngenehen kam. Itatap Dibata ku kam,
janah malem atendu ibahanNa” Amin.
P :Amin.... Amin ... Amin ... (iendeken)




13.

